
	క.	
అవయవియు నవయవంబులు, వివరింప సమస్తవస్తువిషయం బిలలో

నవయవి యవయవగమ్యం, బవునది యేకతలవర్తి యగు నె ట్లన్నన్.

సమస్తవస్తువిషయసావయవరూపకము —

	మహాస్రగ్ధర.	
హిమశైలద్వీపదీప్తం బినమణిమహితం బిందుశంఖాభిరామం

బమరాంభోమర్త్యయుక్తం బహిపలహరికం బభ్రశైవాలజాలం

బమితాశాకుంభినక్రం బజహదుడుకణం బాత్తసంధ్యాప్రవాళం

బమరున్ శ్రీనారపింహోద్యతవిశదయశోహారిదుగ్ధాబ్దివేడ్కన్.

ఏకదేశవర్తిసావయవరూపకము —

	క.	
ధర నొఱ యనువల్మీకము, సరభసగతి వెడలి నీదుచటులాసి మదో

ద్ధుచరదరిధరణిధురం, ధరజీవానిలముఁ గ్రోలు నరసింహనృపా.

	క.	
అవయవమాత్రంబున నే, కవిమతి విశ్రాంత మైనఁ గన నిరవయవం

బవని నిది కేవలంబును, ద్వివిధత మాలికయు నయ్యె విను మె ట్లన్నన్.

కేవలనిరవయవరూపకము —

	క.	
ఇల నీదు కీర్తిచంద్రిక, యలఘుతరస్ఫూర్తి నలినజాండకరండం

బులు నిండి వెల్లివిరిసే, న్నలనహుషసమానశీల నరసనృపాలా.

మాలానిరవయవరూపకము—

	క.	
హరశిఖరిదరులభాషా, తరుణీకుచగిరుల నమరతరులం జెలఁగున్

ఝరు లై సరు లై విరు లై, నరనుత మగునీదుకీర్తి నరసింహనృపా.

	క.	
రూపకకారణ మై తగు, రూపకము పరంపరితము రూపింపఁగ నిం

దే పగు నాల్గునిభేదము, లాపాదించెద నుదంచితాయతఫణితిన్.

శ్లిష్టకేవలపరంపరితరూపకము —

	క.	
నిరతంబు రాజహంసలఁ, బరువెత్తఁగఁ జేయు నౌర పటుచటులభవ

త్కరకరవాలకరాళ, స్ఫురితాంభోదము నృసింహభూపాలమణీ.

శ్లిష్టమాలాపరంపరితరూపకము —

	క.	
కువలయవికసనహిమకరుఁ, డవిరళదానాంబుదిగ్గజాగ్రణిపద్మో

త్సవసౌభాగ్యదివాకరుఁ, డవనిని నరసింహుఁ డితని కన్యులు సరియే.

అశ్లిష్టకేవలపరంపరితరూపకము —

	క.	
కాతరతరవినుతధ్వజి, నీతతకాంతారతతికి నీచేతిమహా

హేతీదవజ్వలనోజ్జ్వల, హేతి సుమీ యోబధారుణీశ్వరునరసా.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 9 జనవరి 2022న 01:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

